
Annotatsiya: Mazkur maqolada «kalkulyatsiya», «tannarxni kalkulyatsiya qilish», 

«tannarxni hisoblash» kategoriyalari mohiyati, o‘zaro bog‘liqligi, farqli xususiyatlari 

hamda ularni hisobda aks ettirish tartibi o‘rganilgan. 

Xarajatlar hisobi va mahsulot tannarxini kalkulyatsiya qilishda bevosita 

buxgalteriya hisobiga ko‘proq tegishli bo‘lgan «kalkulyatsiya», «tannarxni 

kalkulyatsiya qilish», «tannarxni hisoblash» kategoriyalari qo‘llaniladi. 

Ushbu atamalar mohiyatini tahlili shuni ko‘rsatadiki, ularning mohiyati 

buxgalteriya hisobiga tegishli adabiyotlarda uzoq vaqtlardan buyon yoritilib 

kelinishiga qaramasdan, turlicha talqin qilinib kelinmoqda. Jumladan, bevosita 

buxgalteriya hisobi bo‘yicha tadqiqot olib borishgan iqtisodchi-olimlardan I.I. Poklad, 

I.A.Lamikin, P.A. Kostyuk, P.P.Novichenko, V.F.Paliy, A.I.Grinman, A.A.Bashirovlar 

«kalkulyatsiya», «tannarxni kalkulyatsiya qilish», «tannarxni hisoblash» 

kategoriyalarining mohiyatini turlicha yoritishgan bo‘lishsada, mohiyati bir-biriga 

o‘xshash bo‘lgan. 

«Kalkulyatsiya» tushunchasi tannarxni hisoblash jarayoni sifatida ayrim 

mualliflar tomonidan qo‘llanilgan. Masalan I.I. Poklad shunday yozgan: «Xarajatlar 

moddalari bo‘yicha mahsulot (buyum, tur, guruh) birligi tannarxini hisoblab chiqish 

kalkulyatsiya deb ataladi». 

Ayrim iqtisodchilar ko‘p hollarda kalkulyatsiyani faqat kalkulyatsiya qilishning 

natijasi sifatida tushunadilar. Aslida esa, tannarxni hisoblab chiqishning to‘liq jarayoni 

va kalkulyatsiya hisoblab chiqishning natijasi ya’ni, aniqlangan qiymatni ko‘rsatuvchi 

hisob deb tushunish kerak. Hisob amaliyotida «kalkulyatsiyalash» va «tannarxni 

hisoblash» tushunchalari o‘zaro bog‘liqdir, chunki mahsulotning tannarxini 

kalkulyatsiya qilish, mahsulotning haqiqiy tannarxini hisoblashdir. I.A.Lamikin 

kalkulyatsiya tushunchasini quyidagicha ta’riflaydi: «Mahsulot birligiga ishlab 

chiqarish xarajatlarini hisob-kitob qilish tannarx kalkulyatsiyasi deb ataladi». 

Iqtisodchilarning bir qismi kalkulyatsiyani, bir tomondan, mahsulotni tannarxini 

hisoblash usuli, ikkinchi tomondan hisob jarayonining yakunlanishini deb 

hisoblaydilar. Shu jihatdan P.A. Kostyuk kalkulyatsiyani «Ishlab chiqarish xarajatlari 

hisobi va mahsulot chiqishishning aniq usullar va metodlari bilan xarajatlar 

guruhlashtirilgan holda mahsulotning tannarxi hisoblanadigan yakuniy bosqich» - deb 

baholaydi. 

Uning bu fikriga, agar kalkulyatsiya qilish deyilganda qo‘shilmaslik mumkin emas. 

Ma’lumki, kalkulyatsiya baholash bilan bir qatorda buxgalteriya hisobi metodining 

unsurlaridan biri hisoblanadi. Bu mazmunda kalkulyatsiya bir jihatda xo‘jalik 

vositalarini baholash usuli sifatida, ikkinchi jihatda shunday bahoning negizi va 

natijasi sifatida namoyon bo‘ladi. 

Ushbu kategoriyalarning mohiyati hozirgi vaqtda respublikamizda bevosita 

buxgalteriya hisobi bo‘yicha tadqiqot olib borayotgan iqtisodchi – olimlardan 

N.S.Sanayev, N.Yu.Jo‘rayev, A.K.Ibragimov, B.A.Xasanov, A.A.Karimov, R.D.Dusmuratov, 

M.K.Pardayev, A.X.Pardayev, R.O.Xolbekov, A.A.Abdug‘aniyev36larning nashr etilgan 

ilmiy ishlarida atroflicha yoritib o‘tilgan. 

Fikrimizcha kalkulyatsiya hisobi va kalkulyatsiya – bu bir xil tushuncha emas, 

ammo bir-biridan  ularni ajratish  ham mumkin emas. Hisob usullari va hisob 

ko‘rsatkichlari qandaydir umumiy yig‘indisi mavjud va u mahsulotni kalkulyatsiyalash 

umumiy tizimining unsuri bo‘lib xizmat qiladi. 

Tannarxni hisoblash - bu nafaqat kalkulyatsiya (umumiy kalkulyatsiya, mahsulot 

birligi tannarxi aniqlash), bu kalkulyatsiyani ishonchli ma’lumotlar bilan ta’minlovchi 

hisob usullari va hisob-kitoblarining yig‘indisidir. 

Bu usullar va hisob - kitoblarga ishlab chiqarish xarajatlari va mahsulot 

chiqishining sintetik va analitik hisobini tashkil etish, tannarxga kiritiladigan bilvosita 

harajatlarni yig‘ish va  taqsimlash, xarajatlarni  hisobdan chiqarish bo‘lib, shular 

asosida «xarajatlar hisobi va mahsulot tannaxini kalkulyatsiya qilish usullari» deb 

nomlanuvchi atamalar kiradi. 

Buxgalteriya hisobida kalkulyatsiya alohida kategoriya bo‘lib, ishlab chiqarish 

xarajatlari hisobining bir qismi hisoblanadi. Ishlab chiqarish xarajatlari hisobi 

metodologiyasining ilk bosqichlarida xarajatlarning analitik hisobi, 

kalkulyatsiyalashning negizi edi va uning tashkil etilishi mahsulotning tannarxini 

hisoblab chiqish metodikasiga bo‘ysunar edi. 

Hozirgi kunda xarajatlarning analitik hisobi kalkulyatsiyalash doirasidagi 

ishlardan yuqori vazifalarni bajarmoqda, ya’ni xarajatlarni paydo bo‘lishi joyi, hisob 

                                                           
36 Санаев Н.С. ва бошқ. Бухгалтерия ҳисоби асослари. – Т.: «Шарқ», 2005. – 110 б.; Жўраев Н.Ю. ва бошқ. Молиявий ва бошқарув 

ҳисоби. Дарслик. – Т.: 2010. – 310 б.; Ибрагимов А.К. Ишлаб чиқариш харажатлари ҳисоби, аудит ва қишлоқ хўжалик маҳсулотлари 
таннархини аниқлашни такомиллаштириш: и.ф.д. илмий даражасини олиш учун диссер. авто. – Т.: 2002. – 34 б.; Хасанов Б.А. Бошқарув 
ҳисоби: назария ва услубиёт. Монография. – Т.: «Молия», 2003. – 248 б.; Каримов А.А. Корпоратив бошқарув тизимида бухгалтерия ҳисоби 
ва аудитни такомиллаштиришнинг асосий йўналишлари: и.ф.д. илмий даражасини олиш учун диссер. авто. – Т.: 2009. – 32 б.; Дусмуратов 
Р.Д., Мамадияров Д.У. Қишлоқ хўжалигида бошқарув ҳисоби: услибиёт ва амалиёт. Монография. – Т.: «Молия», 2008. – 148 б.; Пардаев 
М.К., Исроилов Б.И. Иқтисодий таҳлил. 1-2 қисм. – Т.: Иқтисодиёт ва ҳуқуқ дунёси, 2001. – 256 б.; Пардаев А.Х., Пардаев Б.Х. Бошқарув 
ҳисоби. – Т.: Ғ.Ғулом номидаги нашриёт-матбаа ижодий уйи, 2008. – 251 б.; Холбеков Р.О. Донни сақлаш ва қайта ишлаш корхоналарида 
ишлаб чиқариш ҳисобини ташкил қилишнинг тамойиллари ва услубияти: и.ф.д. илмий даражасини олиш учун дисс. авто. – Т.: 2006. – 44 б.; 
Абдуғаниев А.А. Бошқарув ҳисобини ташкил этиш муаммолари, уларнинг ечимлари.  Монография. – Т.: 2003. – 275 б. 

obyektlari, mas’uliyat markazlari,  xarajat me’yorlari bo‘yicha guruhlashtiradi, 

me’yorlardan o‘zgarish va chetlanishi boshqa guruhlarni keltirib chiqaradi. Xarajatlar 

hisobi va kalkulyatsiyalash- mustaqil va lekin o‘zaro bog‘liq elementlardir. Faqat 

xarajatlar hisobida olingan batafsil axborotlarni, kalkulyatsiyalash natijasida olib 

bo‘lmasligi, xarajatlar hisobi mukamalroqligini ko‘rsatadi. Haqiqatda ham xarajatlar 

hisobini boshqaruv maqsadlari uchun xohlangan batafsillikkacha olib borish mumkin. 

Shuning uchun ishlab chiqarish xarajatlari hisobi, kalkulyatsiya tizimidan kengroq, 

chunki turli analitik guruhlarni o‘z ichiga oladi. 

Kalkulyatsiya kalkulyatsiyalashning natijasi hisoblanadi. Uning tuzilmasiga ko‘ra 

kalkulyatsiya hisob tartibi, hisob kitob qilish tizimi va mahsulot tannarxi haqidagi 

axborotlarni shakllantiriladi. Kalkulyatsiyada ishlab chiqarish xarajatlarini to‘liq ochib 

berilmaganligi, unda ayrim xarajatlar ajratilganligi, batafsilligi va aniqligiga bog‘liq. 

Mahsulot tannarxini kalkulyatsiya qilishda qaysi mahsulot tannarxini aniqlanishi, 

ya’ni kalkulyatsiya obyektni bilish muhim ahamiyatga ega. Mahsulot tannarxini 

kalkulyatsiya qilish vaqtida, qaysi mahsulot tannarxi aniqlansa, o‘sha mahsulot 

kalkulyatsiya obyekti hisoblanadi. 

Ishlab chiqarish korxonalarida olingan mahsulotlar shartli ravishda uchga 

bo‘linadi: 

1. Asosiy mahsulot. Ishlab chiqarish qanday mahsulotni ishlab chiqarish uchun 

tashkil etilgan bo‘lsa, o‘sha mahsulot asosiy mahsulot hisoblanadi. 

2. Yondosh mahsulot. Ahamiyati jihatidan asosiy mahsulotga tenglashadigan va 

asosiy mahsulotni ishlab chiqarish davomida u bilan birga olinadigan mahsulotlar 

yondosh mahsulotlar deyiladi. 

3. Qo‘shimcha mahsulot. Ahamiyati jihatidan asosiy mahsulotga tenglasha 

olmaydi, lekin asosiy mahsulotni ishlab chiqarish jarayonida u bilan birgalikda 

olinadigan mahsulotlar qo‘shimcha mahsulotlar deyiladi. Asosiy va yondosh 

mahsulotlar kalkulyatsiya obyektlari hisoblanib, qo‘shimcha mahsulotlar kalkulyatsiya 

obyekti bo‘lmaydi. 

Ishlab chiqarishning texnologiyasi va xarakteridan kelib chiqib kalkulyatsiya 

obyekti sifatida: 

tayyor yoki yarim tayyor mahsulotlar yoki mahsulotlarning komplekslari; 

buyumlar yoki yarim fabrikatlar, turli buyumlar, bir nomdagi buyumlar yoki 

yakka tartibda ishlab chiqiladigan turli buyumlar; 

qurilish obyektlarida yakunlangan qurilish bosqichlari; ishlar va xizmatlar turlari 

bo‘lishi mumkin. 

Kalkulyatsiyalash metodlari – bu korxona (tashkilot), uning bo‘linmalarida ishlab 

chiqarilgan mahsulot, bajarilgan ishlar va ko‘rsatilgan xizmatning tannarxini hisoblash 

jarayonida foydalaniladigan usullarning ilmiy asoslangan yig‘indisidir. 

Tayyor mahsulot tannarxini kalkulyatsiya qilish metodlari tasnifining asosi 

sifatida ishlab chiqarish xarajatlari hisobi, kalkulyatsiya obyektlar va mahsulot 

tannarxini nazorat qilish usullari tushuniladi. 

Tahlillar ko‘rsatishicha, hozirgi kunda korxonalarda mahsulotlar tannarxini 

kalkulyatsiya qilish metodikasi bo‘yicha asosiy va yondosh mahsulotlar tannarxi 

kalkulyatsiya qilinib, qo‘shimcha mahsulotlar tannarxi kalkulyatsiya qilinmaydi. 

